
HAJDEMO 

U MEKTEB 

Podučavati našu djecu propisima naše vjere smo u prvom redu 

dužni mi kao roditelji a zatim muallimi. Jer, roditelji su ti koji 

pružaju djeci odgoj, koji ih usmjeravaju i koji će biti odgovorni za 

njih. Poslanik a.s., kaže: 

“Roditelj je obavezan prema djetetu: da mu da lijepo ime, da 

ga lijepo odgoji, i da ga poduči…” (Hakim) A u drugom hadisu 

kaže: 

“Ne može roditelj ostaviti, niti pokloniti svome djetetu ništa 

bolje od lijepog odgoja.” (Tirmizi) Isto tako kaže: 

“Poštujte svoju djecu i lijepo ih odgajajte.” (Ibn Madže) 

Da bi mektebska nastava urodila plodom sve tri komponente 

sačinjene od imama, tj. muallima, djeteta, i roditelja moraju da 

funkcionišu i da ispunjavaju svoju dužnost. 

Ako muallim prvi zakaže to će se odraziti i na ostala dva dijela 

ove komponente, ali isto tako ako dijete ne uči i ne obnavlja 

zadanu materiju brzo će zaboraviti, a roditelji ako ne budu budno 

bdjeli nad djetetom i pratili njegove aktivnosti i pomagali mu u 

učenju i izvršavanju zadataka njegov uspjeh će biti ograničen.  

 

Uloga roditelja se sastoji u sljedećem: 

 redovno dovoženje djeteta na mektebsku pouku; 

 uvođenje djeteta u džematske prostorije, potpisivanje u za to 

predviđeni obrazac i po istom principu njihovo preuzimanje 

nakon završetka mektebske nastave; 

 obezbjeđivanje potrebnih udžbenika (Ilmihal, Sufara, 

Mushaf, dodatna literatura po potrebi); 

 redovno provjeravanje napretka djeteta i pomaganje njemu u 

izvršavanju i učenju zadataka; 

 redovna komunikacija sa muallimom u cilju provjeravanja 

ponašanja i napretka djeteta; 

 odazivanje na poziv na razgovor, u slučaju da budu pozvani; 

 prisustvo instruktivnoj nastavi, u slučaju da do 

organizovanja iste dođe, 

 dežurstvo po dva roditelja svake nedjelje, a radi nadziranja 

rada i ponašanja djece za vrijeme malih odmora i dovoženja 

užina. 

MEKTEBSKI FOND 

Pri mektebu je formiran Mektebski fond u koji se uplate vrše 

mjesečno, i to 10.00$ po djetetu. Ako porodica upisuje više od 

dvoje djece u mekteb, mektebski fond se plaća samo za prva dva 

djeteta. Oni roditelji koji, zbog finansijskih teškoća, nisu u stanju 

plaćati mektebski fond bit će oslobođeni plaćanja istog.  

 

ULOGA I OBAVEZE RODITELJA In the name of God, the most gracious, the most merciful  

ST. LOUIS ISLAMIC CENTER “NUR” 

ST. LOUIS ISLAMIC 

CENTER “NUR” 

ZNAČAJNI DATUMI   

 

08/15 i 08/16  Upis u mekteb  

08/23   Roditeljski  

   sastanak 

08/23   Početak  

   mektebske  

   nastave  

09/24, 25, 26, 27  Kurban bajram  

10/14   Nova Hidžretska 

   godina  

12/23   Rođenje  

   Muhammeda a.s.  

April     Izlet  

05/15   Završni test  

05/22   Dodjela diploma 



Dragi roditelji, 

nova školska i  mektebska godina počinje i veliki broj Vas 

je u pripremama za njen početak. Pravite planove i 

raspoređujete svoje vrijeme i vrijeme svog djeteta. Odretite 

vrijeme i za mekteb, za vjersku pouku i odgoj svoga 

djeteta, za podučavanje djeteta islamskom i bošnjačkom 

identitetu.  

Ovom brošurom Vam se želimo predstaviti i dati nekoliko 

informacija o mektebu, cilju i 

važnosti mekteba, nastavnom 

planu i programu, udžbenici-

ma, kodeksu ponašanja u 

mektebu,  terminima rada 

mekteba, i ostalim ak-

tivnostima.  

Mekteb je prvi oblik institucionalno organizovanog is-

lamskog odgoja i obrazovanja. To je početna i temeljna 

odgojno-obrazovna ustanova Islamske zajednice u Bosni i 

Hercegovini. 

CILJEVI I ZADACI  

Cilj i zadatak mektebske nastave je da pripremi i osposobi 
polaznike mektebske nastave da žive u skladu sa islamskim 
propisima. Muallim/a imaju za zadatak da:  
- upoznaje učenike mekteba sa islamom i njegovim 
učenjem, poučava ih njegovim propisima te im razvija 
ljubav prema njemu, 
- odgaja ih u duhu islamskoga ahlaka, 
- podstiče ih na praktičnu primjenu islamskih normi u 
svakodnevnom životu,  
- usmjerava ih na pravilno razumijevanje svijeta i života 
koji ih okružuje, 
- podstiče ih na razvijanje međuljudske ljubavi i 
razumijevanja, 
- razvija im ljubav prema Domovini, 
- upućuje ih i na sve druge korisne aktivnosti kojima se 
izgrađuje zdrava, kompletna, savjesna, samosvjesna i 
samostalna ličnost. 

     ZAJEDNO U MEKTEB 

DŽEMAT NUR 

St. Louis Islamski Centar “Džemat Nur” (STLIC) je najmlađi 

bošnjacki džemat u Saint Louis-u i dio Islamske Zajednice 

Bošnjaka u SAD-u (ICNAB). Džemat je osnovan kao posljedica 

rastuće potrebe za organizovanjem stasale zajednice Bošnjaka u 

Saint Louis-u. Članovi STLIC-a su iskazali želju za osnivanjem 

institucije koja bi, zajedno sa ostalim bošnjackim institucijama, 

radila na očuvanju Bošnjaka od potpunog otuđenja od vjere i 

tradicije, a sa posebnim aspektom i programima fokusiranim na 

očuvanju naše djece i omladine od potpune asimilacije, te vjersko-

moralne obnove bošnjačkog korpusa u Saint Louis-u i šire. Zbog 

toga se trudimo da, kao i prethodnih 

godina i ove godine, našu djecu i 

omladinu privučemo u mekteb i 

podučimo ih osnovama islama, 

naučimo ih kur’anskom pismu i 

odgojimo da budu muslimani i 

bošnjaci. 

Da bismo ispunili našu obavezu odgajanja i obrazovanja naše djece 

nastojimo, iz godine u godinu, unaprijeđivati mektebsku nastavu. 

Nadati je se da ćete prepoznati iskrenu namjeru i kvalitet u našem 

radu i da ćete se zajedno sa nama potruditi da ispunimo naš cilj 

očuvanja vjerskog i nacionalnog identiteta naše djece. 

PLAN I PROGRAM MEKTEBSKE NASTAVE 
 
Mektebska nastava se odvija prema Programu koji donosi Rijaset.  
Obrada nastavnog gradiva se vrši po mektebskim udžbenicima koje 
za tu namjenu izdaje i odobrava Rijaset. 
U mektebskoj nastavi se, pored udžbenika, koriste i druga nastavna 
sredstva kao što su: specijalizovani listovi za odgovarajući uzrast 
polaznika, CD, audio i video zapisi namjenskog sadržaja za 
islamski odgoj i obrazovanje kao i druga savremena pomagala koja 
doprinose kvalitetnijem izvođenju nastave. 
Izvođenje nastave po nastavnim jedinicama, te prisustvo i odsustvo 
polaznika evidentira se u Dnevniku rada mektebske nastave. 
 
 
TRAJANJE MEKTEBSKE GODINE I UPIS  
  
Mektebska godina traje 35 radnih nedjelja i 70 nastavnih sati za 
svaki uzrast (godinu) ili grupu (kombinovano odjeljenje). 
Mektebska godina počinje upisom polaznika koji će ove godine biti 
izvršen 15-16. augusta, a završava se završnim ispitima na kraju 
prve sedmice mjeseca maja. 

U danima islamskih blagdana i državnih praznika ne izvodi 
se redovna mektebska nastava. O promjenama rasporeda ili 
eventualnim neradnim vikendima biti ćete na vrijeme 
informisani. 
Nastava će se izvoditi svake nedjelje od 10:00 AM do 01:00 
PM, uz male odmore i pauzu za užinu. 
Svi polaznici mektebske nastave će biti podjeljeni u grupe 
prema uzrastu, i to kako slijedi: 

GRUPA JEDAN: prvi i drugi nivo 
GRUPA DVA: treći i četvrti nivo 
GRUPA TRI: peti i šesti nivo 
GRUPA ČETRI: sedmi, osmi i deveti nivo mekteba.  
 

KODEKS PONASANJA U MEKTEBU  
 
Primarni cilj mekteba je odgoj i obrazovanje. Da bi se ovaj 
cilj ispunio mektebskoj nastavi svi, i roditelji, i muallimi, i 
djeca moraju pristupati sa ozbiljnošću. Radi razvijanja 
pozitivnih moralnih vrijednosti kod djece i stjecanja 
osjećaja za odgovornost svi polaznici mektebske nastave su 
dužni poštovati Kodeks ponašanja u mektebu prema kojem 
su dužni: 

 redovno prisustvovati mektebskoj nastavi i izostajati 
samo uz obrazloženje i opravdan razlog; 

 poštovati autoritet muallima/muallime; 

 redovno se spremati za mektebsku nastavu i izvršavati 
dobijene zadatke; 

 poštovati kolege u mektebu i sa njima komunicirati na 
najljepši način; 

 suzdržavati se od bilo kakvog oblika fizičkog ili 
pshičkog nasilja nad ostalim polaznicima mektebske 
nastave; 

 u mekteb dolaziti pristojno obučeni poštujući islamske 
norme odjevanja; 

 čuvati mektebsku imovinu i prostorije mekteba 
održavati čistim; 

Nepoštivanje Kodeksa ponašanja u mektebu rezultirat će 
pozivanjem roditelja na razgovor ili, u krajnjem slučaju, 
odstranjivanjem polaznika iz redovne mektebske nastave i 
organizovanje instruktivne nastave za polaznika uz 
prisustvo roditelja. 


